k Dun Pawl Sciberras
Gesu jilga’ midinba maghrufa (Lq 7,36-50)

Meta nagraw it-test mill-isbah tal-laqgha ta’ mahfra bejn Gesti u I-midinba maghrufa, mill-
ewwel nindunaw bi hjata li hemm fih: il-gesti tal-mara jidhru bhala l-kawza tal-mahfra li
qalghet - il-gesti qalghulha I-mahfra (vv.47a. 37-38. 44-46); il-parabbola ta’ Gesu turi li 1-gesti
huma konsegwenza tal-mahfra (vv.47b. 40-43).

Gesti kawza tal-mahfra

Gesti konsegwenza tal-mahfra

#2Ghalhekk nghidlek li dnubietha, li kienu
hafna, nhafrulha, ghax habbet hafna;

Issa fil-belt kien hemm midinba maghrufa.
Din saret taf li kien qieghed ghall-ikel fid-dar
tal-Farizew; giebet vazett ta’ l-alabastru biz-
zejt ifuh; *®u marret qaghdet warajh hdejn
riglejh, tibki u xxarrablu riglejh bi dmughha
u tixxuttahomlu bxuxitha; imbaghad bisitlu
riglejh u dilkithomlu biz-zejt ifuh.
“Imbaghad dar lejn il-mara u qal lil Xmun:

“*imma min jinhafirlu ftit, ftit ihobb.

“Imma Gest1 gabad u qallu: “Xmun, ghandi
haga xi nghidlek” “Ghid, mghallem?” qallu
dak. *”Tnejn min-nies kellhom id-dejn ma’
wiehed li jislef il-flus; wiehed kellu jaghtih
hames mitt dinar u I-iehor hamsin. *Minn
fejn ihallsu dejnhom ma kellhomx, u hu
hafrilhom it-tnejn. Min minnhom se jhobbu
l-izjed?” *Wiegeb Xmun u qal: “Jidhirli jien
li dak li hafirlu l-izjed” “Hsibtha tajjeb,” qallu

“Qieghed taraha lil din il-mara? Dhalt Gestu.
ghandek, u ilma ghal riglejja ma tajtnix,

izda hi riglejja xarrbithomli bi dmughha u
xxuttathomli bxuxitha. *Bewsa ma tajtnix,
izda hi minn xhin dahlet ma waqfitx tbusli
riglejja. *Rasi ma dlikthilix biz-zejt, imma hi
dilkitli riglejja b'zejt ifuh.

1. Dar, mejda

Dar u stedina ghal ikla huma ¢-cirkostanza
tal-laqgha li jirrakkonta Luqa. Wiehed Farizew
jistieden lil Gesu ghal ikla fid-dar tieghu u Gesu |#
jilga’ l-istedina, japprezza l-ospitalita. f
Ma nafux x’kienet l-okkasjoni, imma rridu
nassumu li f’ambjent fejn kienet komuni hafna
li jsiru ikliet ghal mistednin specjali, facli li
Gest, protagonist kontemporanju interessanti
f’taghlimu, f’imgibtu, fis-sinjali li jaghmel,
jircievi stedina bhal din. Aktar tard insiru

nafu li l-istedina ma kinitx dagstant mill-qalb,
ghalkemm il-Farizew ma kienx ostili ghal Gest.

2. Mara ... midinba ... maghrufa

Fil-kuntest ta’ din 1-ikla, jigri xi haga li
tahsadna: tidhol mara hemm gew u tibqa’ sejra
lejn Gestt. Mhux l-iktar li dahlet hemmhekk
jissorprendina, imma li tissogra tidhol mara
dagstant “barranija” ghal dak l-ambjent,
dagstant mhix milqugha f'dak lI-ambjent, tal-
Farizew u tal-istil tal-hajja tieghu. Il-mara li
dahlet f'dar il-Farizew, waqt ikla li kien qieghed
jaghti f’gieh 1-Imghallem Gest, kienet “midinba
maghrufa” (v.37). Tliet frazijiet (mara, midinba, [FSSSSES

maghrufa) li Luqa juza
ghall-mod ta’ hajja ta’ dik
il-mara. Dak kien il-mod

li bih kienu jafuha tant
tajjeb; u li hi donnha kienet
taf tant tajjeb ukoll. Dak
kien fatt oggettiv. Imma
l-kuntrast bejn dak li kienet
maghrufa bih u dak li fil-
fatt kienet minn gewwa

se jkun indikat iktar tard
f’wiehed mill-gesti taghha.
Tidhol bdeterminazzjoni
kbira malli ssir taf li kien
ghall-ikel ghand il-Farizew.
12-7ejt prezzjuz li kellha
maghha fil-vazett ta’
l-alabastru, u wkoll il-fatt

li kellha I-kuragg li tidhol
hemm gew u l-gesti li
ghamlet, juru car u tond

x kienet tassew l-intenzjoni
taghha: riedet tasal ghand
Gest, biex taghtih qima, kif
setghet u bil-mezzi li kellha
ghad-dispozizzjoni taghha.
Dawn il-mezzi uzathom
minghajr ma qaghdet
tkejjel, u bis-simbolizmu

ta’ dawk id-doni riedet
toftri lilha nfisha. Fil-fatt
il-vazett tal-alabastru huwa
s-simbolu ta’ dak li kienet
hi tassew: l-alabastru jhalli
jidher il-kontenut li hemm
gewwa fih!

Tisfida 1-gudizzji tal-ohrajn,
titbaxxa f’riglejn Gest
mimdud ghall-ikel, u minn
warajh tibda xxarrablu
riglejh bid-dmugh,
tixxuttahomlu, tbushom

u tidlikhom biz-zejt ifuh.
Imma kull pass li ghamlet,
kull gest, kull azzjoni
taghha kienu mmirati biss
lejn Gest ... donnu ma kien
jezisti xejn u hadd iktar

f'dak l-ambjent! Ghaliha,
ghall-mara midinba
maghrufa, i¢-centru kien
biss Gesu.

Il-mara ma tlissen lanqas
kelma wahda, imma
titkellem hafna bil-gesti

u bl-imgiba taghha. Sa
tmiem ir-rakkont tibga’
siekta, riservata, imma
determinata sa l-ahhar
fl-ghotja taghha u fil-

gesti. Ma tidher l-ebda
preokkupazzjoni fugha:
zgur mhix preokkupata li
tahbi la dnubha u lanqas
l-imhabba taghha fil-

gesti lejn Gesti. Mhix
preokkupata bdak li jistghu
jghidu l-ohrajn imma
mitlufa biss fil-gesti lejn
Gest.

Waqt li kienet se taghmel
gest ta’ reverenza kbira

lejn Gest, tinfexx
f’kommozzjoni ta’ bikja
sinciera mimlija ndiema u
mhabba. Bi dmughha niezel
igelben, tahsel riglejn Gesu
qabel tidlikhomlu biz-Zejt
ifuh u prezzjuz. Luqa jzid fl-
intensita tal-gest. Minghajr
ma titfixkel bl-emozzjoni
taghha, tholl xagharha u
tixxotta d-dmugh minn
fuq riglejn Gesu. Li mara
tnehhi I-velu u tholl
xagharha fil-pubbliku

kien gest li jgib dizunur
kbir lill-mara. Imma hi
thalli r-rikonoxxenza lejn
dak li taha I-mahfra u
mhabbtu mill-gdid tiehu
s-sopravvent, minghajr ma
tiddejjaq X’jghidu l-ohrajn u
taghti kas biss li Hu jithem
is-sens tal-gesti taghha.

Hi, bid-determinazzjoni

li tasal ghand Gest bil-
gesti taghha, kienet qed
turi li I-imgiba taghha
riditha tfisser iktar minn
imgiba lejn regola, jew
kmandament jew moralita,
imma riditha tfisser
relazzjoni ghal kollox gdida
mal-persuna ta’ Gest, li fih
kienet diga lemhet lil dak

li jista’ jibdilha ghal kollox
billi jaccettaha kif inhi, bid-
dnub u bl-imhabba taghha.
F'Gesu riedet taghraf xi
hadd differenti minn Xmun
jew minn dawk li kienu
madwar, jiflu u jiggudikaw.

3. Mahfura

Nistghu nghidu li biex
ghamlet dak li ghamlet,
bilfors li lil Gesu kienet
iltaqghet diga mieghu jew
semghetu jitkellem, jew
semmewhulha u riedet
tiltaqa’ mieghu. Allura
l-gesti taghha, I-ilfiq taghha,
id-determinazzjoni taghha,
ma jitkellmux u ma jghidux
biss hi min kienet imma
jghidu hafna
wkoll fuq Gest:
min kien dan li
r-regoli kollha
accettati mis-
socjeta jigu
sfidati u
moghtija



l-genb ghalih? Dawk il-gesti
taghha juruha bhala mara
hielsa ghax giet mehlusa
minn xi hadd, minn Gesu,
f’xi laqgha qabel fejn hu
salvaha (imqar bi kliemu)
gratwitament! Meta: ma
nafux. Imma zgur li I-mod
kif laqaghha kkonferma
dak li kien Hu, dak li kien
hemm f'qalbu ghaliha.

4. Il-kuntest ta’ qabel

u ta’ wara

Tajjeb li ninnutaw li f'Lq
7,18-35, il-kuntest ta’ qabel
ir-rakkont taghna huwa
dak ta’ nies li kienu jmorru
ghand Gwanni l-Battista
biex jitghammdu (v.29).

il
-

W

Jista’ jkun li I-mara

kienet marret ghandu

u l-maghmudija tieghu
ganglitha tersaq lejn Gesu?
Jista’ jkun li I-mara hija
wahda mill-midinbin li
jirreferi ghalihom 7,34
bhala hbieb ta’ Gest, u
ghalhekk hassitha mahfura
billi ghamlitha mieghu?
II-kuntest ta’ wara r-rakkont
taghna (8,1-3) wkoll
jirreferi ghal nisa li kienu
gew mehlusa mill-ispirti
hziena u mard, li kienu

jakkumpanjaw lil Gest fil-
ministeru tieghu. Jista’ jkun
kienet wahda minnhom?

5. Opri tal-Ligi jew
fidi f’Gesu ghall-
mahfra tad-dnubiet?

Jidher li Luqa jiffoka fuq
il-gesti taghha bhala sinjal,
bhala konsegwenza tal-
mahfra li diga rceviet.

=

&ﬂm@

‘- - I.
e gy ‘5? . T
"ﬂ; __I

AREINMIARZ U0 T0w M VA



Gesu jilga’ lil Midinba

L-episodju ta’ Pietru u Kornelju
f’Atti 10,1-11,18 (miktub

ukoll minn Luga) huwa car
hafna fuq l-idea tal-indiema u
l-konverzjoni. Mhumiex l-atti
jew gesti li jiksbu l-mahfra,
l-indiema u I-konverzjoni: hija
biss il-fidi f’Gest. Kornelju
huwa deskritt bhala bniedem
pagan imma li kien jaghmel
hafna atti tajbin u ta’ min
ifahharhom. Huwa deskritt
hekk £°10,2: “Dan ir-ragel,
flimkien mal-familja tieghu
kollha, kien bniedem sewwa

u kellu I-biza’ ta’ Alla; kien
jaghmel hafna opri ta’ karita
mal-poplu u kien dejjem jitlob
lil Alla” Safrattant, meta Luqa

jerga jirrakkonta dik il-grajja,
jdahhal element gdid u jghid:
£°10,33: “Ghalhekk jien malajr
bghatt ghalik (ghal Pietru); u int
ghamilt sewwa li gejt. Issa ahna
geghdin hawn ilkoll quddiem
Alla, biex nisimghu dak kollu

li 1-Mulej iridek tghidilna”
F’11,14: “hu jghidlek kliem

li bih issalva, int u I-familja
tieghek kollha” F’Atti 10,43,
Pietru jiddikjara li: “Il-profeti
kollha jixhdu ghalih (ghal Gesu)
u jghidu li kull min jemmen

fih jaqla’ I-mahfra tad-dnubiet
bis-sahha ta’ ismu.” Mhux il-fatt
li kien bniedem sewwa u kellu
l-biza’ ta’ Alla; li kien jaghmel
hafna opri ta’ karita mal-poplu



u kien dejjem jitlob lil Alla;
mhux l-opri u I-gesti, imma
1-fidi f’Gesu gabu lI-mahfra u
l-indiema f’Kornelju u l-familja
kollha tieghu. Mhux il-gesti
tal-mara, qawwija kemm kienu
qawwija, qalghulha l-mahfra,
imma I-fidi fil-mahfra tieghu!
Gesti ma jlissen 1-ebda kelma.
Ghalkemm ghajnejn dawk
kollha li kienu hemm kienu
fuqu, hu ma jitkellimx, jibqa’
kalm hafna. Imma kien qieghed
jaghti hafna kas dak li kienet
qed taghmel, ghax il-gesti
taghha kienu jfissru hafna: lilha,
midinba maghrufa, kien halliha
tersaq lejh u tmissu; mhux biss
ma kienx imbuttaha "1 boghod

minnu jew waqqatha, imma
lanqas fittex li jiggustifika dak li
kienet qed taghmel.

6. Profeta ... jew iktar?

Ir-reazzjoni ta’ Xmun (u
naturalment ta’ kull min kien
hemm gew) kienet ta’ skandlu,
mhux tant ghall-imgiba taghha
(kienet midinba maghrufa,
X’tistenna!) imma ta’ Gesu!
II-mod kif kien gieghed igib
ruhu hu, kien zgur sinjal li ma
kienx profeta, ghax kieku kien
jinduna x’mara kienet! Imma
kien hemm bzonn tkun profeta
biex tinduna u tkun taf li kienet

midinba, la kienet
maghrufa bhala hekk?
Imma ridt tkun profeta
tassew biex tinduna

li dak li kienet qed
taghmel il-mara kien
sinjal ta’ bidla tassew
kbira, ta’ akkoljenza

ta’ dak li kien qed
jaghmel Alla maghha,
ta’ bniedma li tassew
gharfet min kien tassew
Gestw.

Dak li lissen biss bejnu
u bejn ruhu Xmun u
ta’ madwaru: “Dan, li
kien profeta, kien ikun
jaf min hi u x’mara hi
din li qieghda tmissu;
kien ikun jaf, ghax hi
midinba!” (v.39) huwa
mod ironiku hafna li
juza Luqa. Ma kellux
bzonn ikun profeta
biex ikun jaf min hiu
x’'mara hi, imma ried
ikun tassew profeta
biex jinduna x’kien
hemm tassew f'qalbha,
u min tassew kienet,
mara mhux aktar
midinba imma niedma,
hielsa u mfejqa!

Ghax kien tassew
profeta, Gesu kien
qieghed jara mara li
hakmet il-grazzja u
l-imhabba ta’ Alla;
haddiehor kien gieghed
jara biss il-mara ta’
qabel, il-mara li ghamel
minnha haddiehor.
Lugqa, fis-suspetti

ta’ Xmun, gieghed
jaghmel haga ohra:
iqajjem suspett iehor
fina li nagraw il-grajja
miktuba ispirata,

mistogsija fundamentali
- min hu tassew dan
Gest? Xmun jara li
mhux profeta; il-mara
tara fih ferm iktar minn
hekk; ahna nharsu minn
barra x-xena u nibdew
naqbdu hjiel li wkoll
huwa iktar minn hekk.
Aktar tard, fil-v.49,
dawk prezenti ghall-
grajja jistagsu: “Dan
min hu biex jahfer id-
dnubiet ukoll?” Inhallu
l-mistogsija mdendla
ghal issa, ghax se
ninghataw twegiba fl-
ahhar!

7. Bidla fil-punt ta’

l-attenzjoni: Xmun

Wara deskrizzjoni fina
tal-gesti tal-mara, Luqa
jitfa’ I-ispotlight xi mkien
iehor. Qisu jhalliha ftit
fil-genb biex jiffoka

fuq angolu iehor, fuq
persuna/i ohra. Fic-
¢entru jigi Gesti ma’
Xmun il-Farizew. Tigri
xi haga ohra, li fil-fatt
tokkupa l-bqija (u I-parti
1-kbira tar-rakkont):
s'issa Gesu kien sieket, u
Xmun tkellem mieghu
nnifsu. Issa Gesu jibda
jitkellem u jithaddet

ma Xmun. II-mara
kienet spontanja fil-gesti
taghha; Xmun huwa
donnu riservat hafna;
iktar qisu josserva u
jigbed il-konkluzjonijiet
f'qalbu. Kien baqa’
skandalizzat mhux
l-aktar bl-imgiba tal-

mara imma bil-mod

kif Gestt ma ndunax
min kienet dik il-

mara. Imma hsibijietu
ma qasamhomx ma’
Gesu (“l-Farizew li
stiednu qal bejnu u bejn
ruhu” - v.39). Jidher

¢ar xgieghed jaghmel
l-evangelista bejn il-
mara u Xmun: il-mara
tintlahaq fil-gewwieni
taghha ghax tagsam ma’
Gesu dak li kienet thoss
u kien hemm f’qalbha
ghalih minghajr ma’
Gest hemm ghalfejn
jghid xejn; Xmun

ma jintlahagx jekk
mhux b’parabbola
(mekkanizmu ta’ hsieb u
gudizzju fuq sitwazzjoni
mahluqa f’forma
letterarja enigmatika)
ghax hu jibqa’ maghluq
fih innifsu fi hsibijietu

u fil-gudizzji tieghu, u
minhabba f’hekk lanqas
il-grazzja ta’ Alla fil-
konverzjoni tal-mara
midinba maghrufa li ra
ssehh quddiemu ma tista’
tinfdu. Xmun jinghalaq
ghall-grazzja ta’ Gesu
imma Gest ma jridx
jinghalaq ghal Xmun. U
jiehu l-inizjattiva hu!
Issa Gesu jidhol

fi hsibijietu u
jindirizzahom
b’parabbola: forma
letterarja ta’ taghlim
imhaddem hafna mill-
imghallmin Lhud, forma
li se tghinu l-ewwelnett
jithem.

Imma fil-fatt biss li Gesu
jaghti kasu, u jindirizzah

b'mod tal-mestier tieghu,
juri li anke Xmun hu
importanti ghal Gest,
anke hu ghandu bzonn is-
salvazzjoni tieghu, u lest
jiltaqa’ mieghu skont is-
sitwazzjoni u ¢-¢irkostanzi
tieghu. Il-parabbola hija
forma ta’ storja mahluqa
djalogika-argumentattiva
(mhux xi rakkont ta’ fatt
storiku), mehuda mill-
hajja ta’ kuljum, imma li
ghandha I-ghan specifiku
li twassal lil min jismaghha
jiehu pozizzjoni, jaghmel
gudizzju, spe¢jalment fuqu

nnifsu, l-iktar fuq issues li
dejjem hadhom for granted
imma li I-parabbola trid
thezhez! Gudizzju li jinbet
minn tgharbil intelligenti u
sincier tal-kuxjenza.

8. Parabbola

Is-sid jiddeciedi li jahfer
id-dejn shih ta’ zewg
debituri tieghu ghax huma
ma kellhomx minn fejn.
Id-decizjoni tieghu hija
pprezentata bhala fatt,
minghajr xi kunsiderazzjoni
ta’ mertu jew gudizzju

dwar xi wiehed mid-
debituri: somom differenti
mahfura lit-tnejn. Imma
r-rikonoxximent, il-
gratitudni ghal dik il-
mahfra miz-zewg debituri
tiddependi ghal kollox
mill-gudizzju li jaghmel
kull wiehed mit-tnejn

fuq is-sitwazzjoni tieghu:
ma kellix minn fejn; ma
ghamilt xejn jien biex
jinhafirli d-dejn tieghi;
lanqas biss tlabt li jinhafirli;
kollox hu inizjattiva tal-qalb
tajba u I-bona volonta tal-
kreditur!



Min sema’ l-parabbola,
l-aktar Xmun, jikkonkludi
ma’ Gesu li I-ghazla tal-
kreditur li jahfer liz-zewg
debituri, ghal kollox
gratwita ghax m’hemm
l-ebda kondizzjoni
imposta jew murija mid-
debituri, mhix ghal kollox
paradossali. Li Xmun
fehem li dak li nhafritlu
l-akbar somma jhobb iktar
lis-sid, hija l-punt li Gesu
jrid iwassal ghalih lis-
semmiegha tieghu.

I1-qalb kbira tas-sid
timbuttak jew thajrek
thobbu iktar u tassew.

9. L-applikazzjoni
tal-parabbola

Interrogat minn Gesu dwar
il-parabbola, Xmun iwiegeb
u t-twegiba tieghu timpenja
mhux biss I-gharfien f'dak li
jaf, imma wkoll l-uzu tajjeb
ta’ I-intelligenza tieghu f’illi
jizen l-affarijiet, jaghzel.
Xmun jirrapprezenta lil
kull min jagra l-Kelma ta’
Alla: min jaqraha ma jridx
biss jikseb taghrif gdid
ghax tghallem nghidu ahna
parabbola ohra, grajja ohra
fil-hajja ta’ Gest, imma
wkoll irid jgharbel il-hajja
tieghu stess. L-istorja, il-
parabbola, il-grajja tgharbel
lilu: fl-istorja, fil-parabbola,
fil-grajja jaqra l-istorja u
s-sitwazzjoni tieghu stess!
Gesu jikkonferma
1-gudizzju tajjeb li ghamel
Xmun dwar il-parabbola:
“42*Min minnhom se
jhobbu l-izjed?” “Wiegeb

Xmun u qal: “Jidhirli jien
li dak li hafirlu l-izjed”
“Hsibtha tajjeb,” qallu
Gesu”. Issa Ges jista’
jghin lil Xmun jgharbel
is-sitwazzjoni tal-mara
quddiemu u f'daru bliktar
oggettivita (jaqra dak li
hemm gol-vazett minn
gewwa), u li fugha kien
diga ghadda l-gudizzju
fuq Gesti (“ma jistax ikun
profeta”) u fuq il-mara stess
(“mara midinba bhalha”).
Minn hemm ikun jista’
jgharbel is-sitwazzjoni ta’
hajtu baktar trasparenza u
oggettivita (bhal fil-vazett
tal-alabastru) ... u jiehu
decizjoni!
Luga jinnota l-moviment
fiziku ta’ Gesu ... biex
jigbed l-attenzjoni ghal dak
li ghaddej fil-qlub ta’ dawk
prezenti hemm god-dar
ta’ Xmun, u dawk prezenti
quddiem l-evangelju fil-
qari tieghu: Gest jdur lejn
il-mara, il-mara li “daret”
lejn Gestu u lejn Alla, Xmun
mistieden “idur” lejn il-qalb
ta’ Alla wkoll ... u ahna?!
II-kelma bil-Grieg ghal
“iddur” hija l-istess verb
ghal “tikkonverti” ... con-
vertere iddur lejn!
Gesu jdur lejn il-mara
u jistieden lil Xmun (u
lil dawk prezenti u lilna
...) jdur lejha wkoll (billi
l-ewwel idur fizikament ha
jaraha): “Qieghed taraha lil
din il-mara?” (v.44)
Ried jghidlu: “Qed tara
bliema liberta imlietni
bl-attenzjoni u l-imhabba
taghha? Taghraf minn
fejn setghet gabitha dik

il-liberta? Taghraf li, bhad-
debituri tal-parabbola li
ghaliha ghadek kemm
wegibt tajjeb inti stess,

din il-mara thossha tant
mahbuba minn min diga
hafrilha hafna?”

Xmun il-Farizew isir

f'dan l-istadju ermenewta
(wiehed li jinterpreta)
tas-sens, tas-sinifikat, tal-
gesti wiehed wiehed tal-
mara kif iddeskrivihomna
l-awtur. Imma fuq kollox
issa jista’ jfisser, fid-

dawl tal-parabbola (min
minnhom ihobbu l-iktar?

... dak li hafirlu I-aktar!),
ir-raguni fil-fond fil-fond
ghala ghamlet dak kollu li
ghamlet ... u fuq kollox fejn
gieghdha qalbha issa!

Jekk il-gesti taghha flimkien
huma sinjal ¢ar u jghajjat
tal-gratitudni lejn Gesu

u l-imhabba fil-mahfra li
wrieha, allura huma sinjali
tal-gharfien li giet milqugha
mill-gdid, imma wkoll li
issa hi stess tista’ tilqa’ lil
dak li hafrilha, habbha u
lagaghha lura go qalbu. Issa
hi hadet post Xmun:

hu lil Gest dahhlu biss
f'daru imma ma laqghux kif
kellu jilqghu;

hi, I-mara midinba
maghrufa, saret il-vera
hostess ta’ Gesu go fiha u
f’hajjitha, u ta’ dak kollu li
ghamel maghha.

Din kienet il-bidla
(“dawra”) 1-kbira li gab fiha
Ges: issa tista’ thobbu
tassew, blliberta li ghamlitha
tassew shiha.

Fir-rakkont ta’ Kornelju,

li jghin biex nifhmu minn

fejn tigi I-mahfra, il-Lhud infushom, li qabel kienu haduha kontra Pietru ghax dahal ghand
u kiel mal-pagani, jistqarru: ““Mela Alla lill-pagani wkoll tahom l-indiema li twassal ghall-
hajjal™ (11,18) permezz tal-fidi f’Gest (10,43)! Atti 15,9: “Saffielhom (lill-pagani) qalbhom
bil-fidi” - hija d-dikjarazzjoni ta’ Pietru quddiem il-Knisja ta’ Gersualemm fis-Sinodu,
breferenza cara ghall-episodju ta’ Kornelju u I-familja kollha tieghu, fejn 1-opri tal-Ligi kienu
qeghdin jigu diskussi!

Xmun stieden lil Gesu ghandu Gesu laga’ bil-qalb l-istedina tieghu u dahal
ghandu

Gesu laga mill-gdid ghandu lill-mara Il-mara tilqa’ bil-qalb l-istedina ta’ Gesu u terga’

midinba lura ghandu b’hafna gratitudni




Xmun ma jaghrafx bizzejjed l-imhabba ta Il-mara midinba taghraf tajjeb l-imhabba
Gesu meta laga’ l-istedina u dahal ghandu, gratwita ta® Gesu u hi ssir hostess tajba hafna

u ma kienx host kif kellu jkun

tieghu

Xmun jigi mistieden isir host ta’ Gestt u Il-mara diga saret hostess ta’ min ifahharha

jitghallem minnu xjigifieri tkun host

Xmun ihares lejn kollox mil-lenti ta’ host Il-mara qrat kollox bil-lenti ta’ xjigifieri tkun

li ma jafx tajjeb x’jigifieri tkun host

hostess ta’ Gesu li laqaghha ghandu u ghallimha
Hu kif tkun hostess

Xmun fil-mara ra d-dnub - il-vazett minn barra biss;
+ Gest fil-mara ra l-gratitudni u l-apprezzament ghall-mahfra li taha - il-fwieha minn go
l-alabastru tal-vazett - il-gesti-sinjal tal-gratitudni lejn il-mahfra li taha.

Fil-bidu, Xmun, il-mara, u aktar tard dawk prezenti ghax-xena kollha, ahna ... konna lkoll
quddiem mistoqsija: “Dan min hu?” Fil-vv.47-48, Gesu jghid li lill-mara nhafrulha hafna
htijiet. Il-verbi (aphiontai u aphietai) huma fil-passiv (teologiku): huwa Alla wara l-azzjoni
tal-mahfra. U Alla xejn ma jzommu milli jahfrilha permezz ta’ dak li “gie jfittex u jsib lill-
mitluf” (Lq 19,10). Dan min hu, li jista’ jkun dagstant qrib ta’ Alla -li wahdu jista’ jahfer id-
dnubiet- biex dnub din il-mara jinhafru permezz tal-fidi fih, ghax

: )
&

hu jiddikjara dnubietha

mahfura? Dak li “mhux profeta” ... ghax hu ikbar minn hekk,
huwa dak li Alla permezz tieghu jahfer id-dnubiet u jsalva lill-
bnedmin. Huwa hu Alla nnifsu!

10. Konkluzjoni

Tilga’ lil Gestt mhux biss billi toffrilu d-dar imma
tilgghu tassew gewwa fik ... u tilqa’ dak li jista’
jaghmel ghalik! Taghtih mhux xi haga,
imma lilek innifsek. Jekk fil-Bibbja
l-mahfra u l-hniena
huma mxebbha mal-guf (bil-Lhudi
rahamim) li joffri spazju f’Alla ghal
min idur lejh, il-mara sabet
l-ispazju gol-qalb ta’ Gesu biex
terga’ ssir hi, u taghraf dik
l-imhabba.
Xmun jigi mistieden isib hu wkoll
l-ispazju fil-guf tal-hniena ta’ Gesu,
u jaghmel spazju ghal Gesi mhux
biss fid-dar tieghu imma f’'qalbu
wkoll.
II-mahfra u l-indiema jfissru mhux
l-aktar li INTT tghid htijietek, imma
li thalli lil GESU jibdilhom fik fi
mhabba tieghu.

